
Moin, leev Toehorers,

de 1. Mannskupp van Kickers Emden traineert upstiinns for de neei Saison un maakt of un toe
ok Friindskuppspolen.

Na siikse Spdlen tegen hoog spolende Mannskuppen, bispillwies tegen Wolfsburg 2.
Mannskupp un tegen SC Groningen stunn lesd Week 'n Spdl tegen 'n Rheiderlandutwahl in
Ditzum an. Dit Spdl harr Jens Duin van de MTV Ditzum, de ok fiir Kickers dat een of anner
maakt, organiseert.

De Vorstand van Kickers Emden, Spolers un 'n Biilt Fans wassen na disse Abendsp6l mit de
Féhre van Petkum an de anner Kant van de Eems, na Ditzum fahren. Eenige Fans harren
sogaar 'n Bollerwagen — bestiickt mit Beer un Cola — mit. De Beer was unnerwegens wall
warm worden, all muchen dat do neet mehr, aber de meesten grepen doch geern toe. Se
meenten ja wall, dat dat in Ditzum keen Beer gaff.

Up de Ditzumer Sportplatz wurren van eenige Edelfans, sogaar ut d* Ammerland was een
dorunner, gliek 'n Bank in Beschlag nomen. Man muss siik na de lang Overfahrt wall
utristen.

De Rheiderlandjers, Spdlers ut Mohlenwarf, Weener, Bingum un Ditzum, hebben siik in dat
Spol tegen Kickers Emden goed verkoftt. Se verloren blot mit 4:6. Se profeterten dorvan, dat
de Achtermannskupp gliek twee Maal for vol toe kort Riigggaben mook un de Utwahl dordor
twee Toren sketen kunn. Dorddr full dat 1:0 in de 12. Meniite dor Kevin Kessens. Na dat 1:1
dor Sebastian Bloem in de 17. Meniite broch de Ditzmumer Timo Schneider de
Rheiderlandjes weer in Fohren. Kickers was overlegen un kunn dér Santos de Luz in de 38.
Meniite weer utglieken.

Na de Paus, nadem de 14-jahrige Schiedsrichterin anfleit harr, mook Kickers 6rdenlich
Tempo un gung dor Toren van Christopher Appeldorn, Ayaovi Bamezon und Bernd
Grotliischen mit 5:2 up un dorvan. Man dann ahnte Kevin Kessens weer 'n toe kort
Riigggave un kunn dat dart Tor for de Gastgever maken. Friedo Busemann verkorte dor 'n
Elfmeter up 4:5, bevor Alexandrenko for de 4:6 Ennstand sorgte.

6 Toren in een Spdlen sketen, dat is goed, aber 4 rinkriegen, dat ist neet so goed. Hier mutt
Kickerstrainer Yasin Turan ansetten, dat dat neet noch maal passert.

De Riiggreis mit de Fahr laat an Abend was heel liistig. All wassen mit de Utflug na Ditzum
toefree, horte man.

De A-Junioren van Kickers Emden hebben 'n Friindskuppsp6l tegen de 1. Mannskupp van
Germania Leer maakt. Tegen de Regionalliga-Upstieger verloren de Kickersjungs wall mit
3:4, moken over 'n heel goed Spdl. Trainer Christian Rosendahl was best toefree. For
Kickers skoten Andreas Flessner, Tido Steffens und Malte Ahrens de Toren. Dat siicht for
de komende Saison neet slecht ut for de U-19 van Kickers Emden, meen ik.

De hele Vereen Kickers Emden kummt so liesam weer in Fahrt. Un dat is goed for Emden un
heel Oostfreesland.

Toe Schluss, so as alltied, 'n kort Foetballwitz:
Middent in "t Spol fliiggt up maal 'n Flers (Flasche) up "t Spolfeld. De Schiri bolkt: ,,Wat sall
dat?* Dor roppt 'n Toekieker: ,,Dormit se neet so alleen siind.*



So, dat was dat weer maal for disse Week,

ik hoop, Joe hett dat Plattdiitsk gefallen, denn mien Motto heet ja alltied,
plattdiitsk diirt - nettso as Kickers Emden — neet unnergahn.

Bit anner Maal

Joe

